ՏԵՂԵԿԱՆՔ-ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ լրացումներ և փոփոխություններ կատարելու մասին» Հայաuտանի Հանրապետության կառավարության որոշման նախագծի կապակցությամբ շահագրգիռ նախարարների առարկությունների և առաջարկությունների վերաբերյալ 

	Առարկության, առաջարկության հեղինակը, գրությունն ստանալու  ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	 ՀՀ ԿԱ պետական եկամուտներ կոմիտե 12.12.2013թ. թիվ

01/3-1/15484-13
	Առաջարկում եմ նախագծի 1-ին կետի 2-րդ ենթակետի «ժ» պարբերությունը շարադրել հետևյալ խմբագրությամբ`

«ժ. գործատուի փոխհատուցման ենթակա գումարների մասին տեղեկանքի ձևից հանել «Ընդհանուր տեղեկություններ», «Տեղեկություններ տվյալ ամսում նպաստ ստացած վարձու աշխատողների մասին» և «Տեղեկություններ տվյալ ամսում ժամանակավոր անաշխատունակության մեջ գտնված անձանց փոխարինող վարձու աշխատողների մասին (լրացվում է նպաստ ստացած վարձու աշխատողների հերթականությանը համապատասխան)» աղյուսակները.»: Առաջարկությունը հիմնավորվում է նրանով, որ`

1) վերոնշյալ աղյուսակներում պահանջվող տեղեկատվությունը առկա է գործատուի կողմից ներկայացվող հարկային մարմին ներկայացվող` վարձու աշխատողի և պայմանագրային եկամուտ ստացող ֆիզիկական անձի գրանցման հայտում և եկամտային հարկի ամսական ամփոփ հաշվարկի անձնավորված բաժնում և հարկ չկա տեղեկանքը ծանրաբեռնել հարկային մարմնի տեղեկատվական համակարգում արդեն առկա տեկատվությամբ.
 2) ՀՀ կառավարության 21.02.2013թ.-ի N 144-Ն որոշման 1-ին կետի 1-ին ենթակետի համաձայն`

«Եթե տվյալ ամսվա համար հաշվարկված եկամտային հարկի գումարները բավարար չեն ժամանակավոր անաշխատունակության նպաստի` Հայաստանի Հանրապետության պետական բյուջեից վճարման ենթակա գումարները վճարելու համար, ապա գործատուն նպաստի գումարի պակասող մասը վճարում է իր միջոցներից, որը փոխհատուցում է Հայաստանի Հանրապետության կառավարության 2011 թվականի հուլիսի 14-ի N 1024-Ն որոշմամբ սահմանված լիազոր մարմինը՝ հարկային մարմնի հաստատած տեղեկանքի հիման վրա, որում արտացոլվում են`

ա. հարկ վճարողի հաշվառման համարը (ՀՎՀՀ), կազմակերպության անվանումը (անհատ ձեռնարկատիրոջ կամ նոտարի անունը, ազգանունը), գտնվելու (բնակության) վայրը, հեռախոսահամարը,

բ. ժամանակավոր անաշխատունակության նպաստի՝ Հայաստանի Հանրապետության պետական բյուջեից վճարման ենթակա գումարը,

գ. ժամանակավոր անաշխատունակության նպաստը վճարելու ամսաթիվը (օրը, ամիսը, տարեթիվը),

դ. փոխհատուցման ենթակա ծախսի գումարը,

ե. կազմակերպության ղեկավարի ստորագրությունը և կազմակերպության կնիքը,

զ. հարկային տեսչության ղեկավարի ստորագրությունը և հարկային տեսչության կնիքը»:
	Առաջարկությունն ընդունվել է, «ժ» կետը շարադրվել է այլ խմբագրությամբ:
	Նախագծի 1-ին կետի 2-րդ ենթակետի «ժ» պարբերությունը շարադրվել է այլ խմբագրությամբ.
«ժ. գործատուին փոխհատուցման ենթակա գումարների մասին տեղեկանքի ձևից հանել «Ընդհանուր տեղեկություններ» աղյուսակը. 

ժա.գործատուին փոխհատուցման ենթակա գումարների մասին տեղեկանքի ձևից հանել «Տեղեկություններ տվյալ ամսում նպաստ ստացած վարձու աշխատողների մասին» և «Տեղեկություններ տվյալ ամսում ժամանակավոր անաշխատունակության մեջ գտնված անձանց փոխարինող վարձու աշխատողների մասին (լրացվում է նպաստ ստացած վարձու աշխատողների հերթականությանը համապատասխան)» աղյուսակները և դրանց լրացման կարգերը.»
Նախագծի 1-ին կետի 2-րդ ենթակետի «ժ» պարբերության նախկին շարադրանքը եղել է հետևյալ խմբագրությամբ.
«ժ. գործատուին փոխհատուցման ենթակա գումարների մասին տեղեկանքի ձևի «Տեղեկություններ տվյալ ամսում նպաստ ստացած վարձու աշխատողների մասին» և «Տեղեկություններ տվյալ ամսում ժամանակավոր անաշխատունակության մեջ գտնված անձանց փոխարինող վարձու աշխատողների մասին (լրացվում է նպաստ ստացած վարձու աշխատողների հերթականությանը համապատասխան)» աղյուսակներում «Սոցիալական քարտի համարը» բառերը փոխարինել «Հանրային ծառայությունների համարանիշը» բառերով. »:


	ՀՀ ֆինանսների նախարարություն
13.12.2013թ. թիվ
 1/4.3-1/19283-13
	«Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ իր իրավասությունների շրջանակներում դիտողություններ և առաջարկություններ չունի:
	Ընդունվել է ի գիտություն:
	

	ՀՀ արդարադատության նախարարություն

13.12.2013թ. 

թիվ 01/7558-13

	          1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:



 2.Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
      3. Նախագծում իրավական այլ ակտերի նորմերի անհարկի կրկնություններ առկա չեն: 
  4. Նախագծում անհրաժեշտ բոլոր հարցերը կարգավորված են:  

   5.  Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	 Ընդունվել է ի գիտություն:
	

	
	6. Օրենսդրական տեխնիկայի կանոնները մասամբ պահպանված չեն: Այսպես՝ 
      նախագծի 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:


	Առաջարկությունն ընդունվել է:
	Համապատասխան փոփոխությունը կատարվել է:

	
	        7. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:            
	Առաջարկությունն ընդունվել է:
	Նախագիծը  համաձայնեցվել է ՀՀ ֆինանսների նախարարության և ՀՀ կառավարությանն առընթեր պետական եկամուտների կոմիտեի հետ:            

	
	8. 8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	Առաջարկությունն ընդունվել է:
	Համապատասխանեցումը կատարվել է:


 ՆԱԽԱՐԱՐ

